
Mesazhe nga miq/mikesha dhe 
aktivistE/e pEr 20-vjetorin e 
YIHR KS
“Unë nuk do ta quaja vetëm një organizatë, por një familje 
të madhe dhe një shpirt që synon të jetë motori i ndryshimit 
pozitiv.”

“Nisma më ka zhvilluar… puna ime këtu më ka mësuar të 
mendoj më larg, të kem një vizion.”

“Për mua, ata përfaqësojnë një zë, një shpresë dhe një liri.”

“Për mua, YIHR përfaqëson çdo vlerë që e bën shoqërinë një 
vend më të mirë për secilin prej nesh – një vend pa gjykime.”

“YIHR është pjesë e jetës sime, jam rrit këtu. Më bëri njeriun që 
jam sot… Kurdoherë që vij këtu, ndjej emocion….sepse ishte si një 
shtëpi për mua.”

“Duhet të them se puna e YIHR është diçka që më 
jep motivim dhe që më jep shpresë.”

“Gëzuar 20-vjetorin! YIHR Kroacia ju uron dhe shumë vite!”

“Si anëtarja më e re e YIHR KS, jam shumë e lumtur të shoh 
suksesin e tij dhe për 20 vitet e ardhshme!”

“Jeni një inspirim i vërtetë për të gjithë/a ne që punojmë në 
rajon dhe jam krenare të jem pjesë e kësaj rruge krah për 
krah me partnerë të tillë të dedikuar. Urime, shokë/shoqe, 
për shumë vite të tjera!”

- Besart Lumi, Kryetar i Bordit të YIHR KS & Aktivist

- Sarah Maliqi, Aktiviste për të Drejtat e Njeriut

- Andjelija Vucinic, Aktiviste për të Drejtat e Njeriut

- Agon Rexhepi, Aktivist për të Drejtat e Njeriut

- Driton Hoxha, Aktivist për të Drejtat e Njeriut

- Sofija Todorović, Drejtoreshë Ekzekutive e YIHR 

- Sena Simek, Drejtoreshë Ekzekutive e YIHR Kro-

- Errnesa Syla, Anëtare e ekipit të YIHR KS

- Amina Murić, Drejtoreshë Ekzekutive e YIHR Mali i Zi

20 Vite YIHR KS 20 Vite AktivizEm
Këtë vit, YIHR KS shënoi një arritje të rëndësishme—20 vite aktiv-
izëm, mbështetje dhe ndryshim të udhëhequr nga të rinjtë/rejat. Për 
të përkujtuar këtë udhëtim, nisëm një fushatë online që zgjati gjatë 
gjithë vitit, duke reflektuar mbi padrejtësitë që janë sfiduar, zërat 
që janë fuqizuar dhe përparimin që është arritur. Përmes historive 
të fuqishme, nismave të kaluara dhe reflektimeve nga aktivistë/e që 
kanë qenë pjesë e YIHR KS gjatë viteve, festuam qëndrueshmërinë 
dhe guximin që kanë përcaktuar lëvizjen tonë. Nga mobilizimi në 
baza komuniteti deri te mbështetja ndërkombëtare, çdo përpjekje ka 
kontribuar në një shoqëri ku të drejtat e njeriut mbrohen dhe drejtë-
sia mbizotëron.

Fushata ishte një dëshmi e dy dekadave të ndikimit:

Ndërsa shikuam pas arritjet tona të përbashkëta, e konfirmuam 
edhe njëherë angazhimin tonë për të ardhmen, për të vazhdu-
ar kundër padrejtësisë, fuqizimin e aktivistëve/eve të rinj/reja dhe 
mbështetje për një shoqëri më të drejtë dhe më të barabartë.
Përveç fushatës online, ne u bashkuam gjatë Edicionit të 11-të të 
Javës së të Drejtave të Njeriut për një natë reflektimi dhe festimi. 
Të rrethuar nga aktivistë/e, mbështetës/e dhe miq/mikesha, nderu-
am udhëtimin e YIHR KS dhe lëvizjen që ajo ka ndërtuar. Marigona 
Shabiu, Drejtoreshë Ekzekutive e YIHR KS, reflektoi mbi momentet 
kyçe të organizatës dhe misionin e saj që vazhdon. Andrej Nosov, 
themelues i YIHR, rishikoi origjinat e lëvizjes dhe ndikimin transfor-
mues në të gjithë rajonin. Ish-Presidentja Atifete Jahjaga foli për 
nevojën e vazhdueshme për mbështetje të të drejtave të njeriut, 
ndërsa Shpend Qamili, një nga figurat themeluese të YIHR KS, ndau 
kujtime të ndjera nga fillimet e aktivizmit.

Një moment i veçantë i natës ishte nderimi i QIPS, fituesi i Çmimit 
të Aktivistit të Vitit për të Drejtat e Njeriut, për përkushtimin e tyre 
të palodhur ndaj të drejtave të njeriut. Festimi u pasua me perfor-
manca muzikore të fuqishme nga Offchestra dhe Gent, të cilët me 
artin e tyre sollën energji dhe unitet.

Njëzet vjet aktivizëm e konfirmuan që YIHR KS është një lëvizje që 
vazhdon të rritet, të evoluojë dhe të inspirojë. Ndërsa nderojmë të 
kaluarën, mbetemi të angazhuar për të ardhmen. Lufta për drejtësi 
nuk përfundon këtu.

20 vjet angazhim të palëkundur për të drejtat e njeriut, 
paqen dhe sundimin e ligjit

20 vjet sfidimi i padrejtësive

20 vjet ndryshim!

Padia kundër Kuvendit të 
Kosovës dhe deputetes 
Labinotë Demi-Murtezi

Ne kemi ngritur një padi kundër Kuvendit të Kosovës dhe 
deputetes Labinotë Demi-Murtezi në Gjykatën Themelore 
të Prishtinës për shkelje të dinjitetit dhe diskriminim ndaj 
personave LGBTIQ+. 

Ky veprimligjor i ndërmarrë bashkë me CEL Kosova, CSGD, 
Qendra për Studime Gjinore të Kosovës dhe Civil Rights 
Defenders, forcon angazhimin tonë për të mbajtur përg-
jegjëse institucionet për diskriminimin dhe për të siguruar 
që gjuha e urrejtjes nuk ka vend në një shoqëri demokra-
tike. Kjo padi ka origjinën nga seanca plenare e Kuvendit 
të Kosovës të datës 16 mars 2022, ku deputetët përdorën 
një retorikë diskriminuese dhe stigmatizuese gjatë debatit 
për Projekt-Kodin Civil. Në vend që të mbështesnin parimet 
demokratike, platforma e Kuvendit u përdor për të demon-
izuar dhe përjashtuar komunitetin LGBTIQ+, duke shkelur 
të drejtat e tyre themelore. Më keq akoma, udhëheqsia e 
Kuvendit nuk ka vepruar, duke lejuar që diskriminimi të 
mbetej pa u ndëshkuar.

Impakti i kësaj padie shtrihet përtej një salle të gjyqit. Ajo 
vendos një precedent të rëndësishëm: shkeljet e të drejtave 
të njeriut nuk mund dhe nuk do të tolerohen, veçanërisht 
nga institucionet që janë ngarkuar me mbrojtjen e tyre. 
Duke ndërtuar një rast ligjor të bazuar në Kushtetutën 
e Kosovës dhe jurispodencën evropiane të të drejtave të 
njeriut, ne nuk kërkojmë vetëm drejtësi për komunitetin 
LGBTIQ+, por gjithashtu forcojmë kuadrin ligjor dhe sho-
qëror për barazi në Kosovë. Ky rast ka të bëjë me shpërbër-
jen e diskriminimit institucional. Ai sfidon përfaqësuesit/
et publikë/e të njohin rolin e tyre në krijimin e një shoqërie 
më gjithëpërfshirëse dhe thekson përgjegjësinë e insti-
tucioneve për të mbrojtur dinjitetin e çdo qytetari/reje, pa 
përjashtim. Gjuha e urrejtjes nuk ekziston në izolim—ajo 
shkakton dëm të vërtetë, dhe kur tolerohet në nivelet më të 
larta të qeverisë, ajo normalizon dhunën dhe përjashtimin. 
Duke marrë këtë qëndrim, ne nuk po luftojmë vetëm për të 
drejtat e LGBTIQ+—ne po mbrojmë demokracinë, dinjitetin 
njerëzor dhe drejtësinë për të gjithë.

Institucioni i Avokatit të Popullit 
Konfirmon Rastin e Diskriminim 
ndaj Personave LGBTIQ+

Lufta kundër diskriminimit institucional mori një kthesë të 
vendosur kur Institucioni i Avokatit të Popullit të Kosovës 
konfirmoi se kishte pasur gjuhë të urrejtjes ndaj personave 
LGBTIQ+ në Parlament. Në mendimin e tij amicus curiae 
lidhur me padinë e ngritur nga YIHR KS, CEL Kosovo, CSGD, 
CRD dhe QKSGJ, Avokati i Popullit e deklaroi pa asnjë 
dyshim se deklaratat e bëra nga deputetët gjatë seancës 
plenare të 16 marsit 2022 ishin diskriminuese, shkelën din-
jitetin e individëve LGBTIQ+ dhe përbënin gjuhë urrejtjeje 
sipas standardeve të të drejtave të njeriut evropiane. Ky 
vlerësim ligjor është një moment historik për të drejtat 
e njeriut në Kosovë. Ai forcon atë që ne, si YIHR KS, kemi 
mbrojtur për një kohë të gjatë: gjuha e urrejtjes, kur lejo-
het të mbetet pa u kontrolluar nga institucionet, ushqen 
diskriminim dhe përjashtim të vërtetë. Vlerësimi i Avokatit 
të Popullit konfirmon që institucionet e Kosovës kanë një 
obligim ligjor dhe moral për të parandaluar dhe ndëshkuar 
aktivisht retorikën diskriminuese, veçanërisht brenda Ku-
vendit—një institucion që duhet të shërbejë për të gjithë 
qytetarët e tij në mënyrë të barabartë.

Lexoni mendimin e plotë ligjor të Institucionit të Avokatit të 
Popullit këtu:

https://yihr-ks.org/the-ombudspersons-opinion/

https://yihr-ks.org/sq/opinioni-i-avokatit-te-popullit/

YIHR Merr Çmimin 
e Paqes Aachen
YIHR është fituese krenare e Çmimit të Paqes Aachen 
për vitin 2024, të ndarë më 1 shtator në Aachen, Gjer-
mani, në njohje të angazhimit të palëkundur për paqen, 
drejtësinë dhe të drejtat e njeriut. Përkrah Grandmas 
Against the Far Right, ky çmim nderon ata që luftojnë 
aktivisht kundër urrejtjes, armiqësisë dhe diskriminimit, 
duke riafirmuar se paqja nuk është thjesht mungesa e 
luftës, por një përpjekje e vazhdueshme që kërkon gux-
im dhe veprim. 

Gjatë ceremonisë së ndarjes së çmimit, Sofija Todorović, 
drejtoreshë e YIHR-së në Serbi, pranoi çmimin në emër 
të aktivistëve/eve të rinj/reja në rajon, duke thënë: 

“Është një nder i madh të jem këtu me ju këtë mbrëmje. 
Faleminderit për këtë njohje të rëndësishme në emër të 
të rinjve/rejave në rajon që e bënë Nismën e të Rinjve për 
të Drejtat e Njeriut atë që është për mbi 20 vjet.” 

Kjo njohje është një dëshmi e ndikimit të aktivizmit të 
rinisë në ndërtimin e shoqërive demokratike të bazuara 
në përgjegjshmëri, dialog dhe drejtësi. Për më shumë 
se dy dekada, YIHR ka qenë në krye të sfidimit të nacio-
nalizmit, duke mbështetur drejtësinë tranzicionale dhe 
duke siguruar që të rinjtë/rejat të luajnë një rol aktiv në 
formimin e një të ardhmeje më paqësore dhe gjithëpërf-
shirëse. 

Përtej nderit të marrjes së çmimit, ky moment shërbeu 
si një mundësi e fuqishme për të lidhur marrëdhënie me 
aktivistë nga e gjithë Evropa, duke forcuar aleancat me 
lëvizjet që luftojnë kundër urrejtjes, diskriminimit dhe 
ekstremizmit të krahut të djathtë. Kthehemi nga Aachen 
të energjizuar dhe më të vendosur se kurrë për të te-
jkaluar sfidat dhe për të vazhduar misionin tonë drejt një 
shoqërie të drejtë ku të drejtat e njeriut respektohen për 
të gjithë/a pa dallim.

ProGrami pEr tE Drejtat e 
Njeriut dhe Sundimin e LiGjit

134 raste të përdorimit të gjuhës përjashtuese dhe diskriminuese në 
tekste shkollore - Raporti “Gjuha Diskriminuese në Tekste Shkollore”

Në angazhimin tonë të vazhdueshëm për avancimin 
e reformës në arsim, YIHR KS ka publikuar për herë 
të dytë raportin e detajuar “Gjuha Diskriminuese në 
Tekste Shkollore”. Kjo analizë e hollësishme zbuloji 134 
raste që përfaqësojnë nivele të ndryshme të përdorim-
it të gjuhës përjashtuese dhe diskriminuese në tek-
stet shkollore të shkollave të mesme të larta në gjithë 
Kosovën. Gjetjet tregojnë se edhe materialet që janë 
menduar të jenë neutrale mund të formojnë pa dashje 
perceptimet e studentëve/eve duke forcuar stereotipe 
dhe paragjykime të dëmshme. Për këtë arsye, raporti 
thekson nevojën e vazhdueshme për rishikim dhe riv-
lerësim të përmbajtjes edukative për të siguruar që ajo 
vërtet pasqyron parimet e përfshirjes, respektit dhe për-
faqësimit të barabartë.

Gjatë Javës së të Drejtave të Njeriut, në ditën e dytë të 
aktiviteteve tona, e kemi lansuar formalisht raportin për 
një audiencë të larmishme që përfshinte arsimtarë/e, 
politikanë/e dhe anëtarë/e të shoqërisë civile. Sesioni 
përfshinte prezantime kryesore dinamike dhe disku-
time paneli që jo vetëm theksuan narrativat problema-
tike në tekstet tona shkollore, por gjithashtu eksploruan 
hapa të mundshëm për rishkrimin e këtyre materialeve. 
Dialogu ishte reflektiv dhe i orientuar përpara, duke 
theksuar se duke adresuar këto çështje gjuhësore, 
mund të hapim rrugën për një sistem arsimor më të 
barabartë që pasqyron vlerat e barazisë dhe përfshirjes.

Falenderojmë panelistët/et tanë: Habit Hajredini, Dre-
jtor i OGG; Luljeta Demolli, Drejtoreshë Ekzekutive e 
Qendrës Kosovare për Studime Gjinore; dhe Vjollca 
Krasniqi, Profesore në Universitetin e Prishtinës, si dhe 
Blendë Pira nga YIHR KS për moderimin. Kontributet e 
tyre të përbashkëta kanë qenë thelbësore në formimin 
e rrugës sonë drejt një sistemi arsimor të ndërtuar mbi 
drejtësi, respekt dhe dinjitet për të gjithë.

203 Rekomandime: Raporti i 
Pestë Vjetor i Shoqërisë 
Civile për të Drejtat e 
Njeriut në Kosovë 2023

Raporti i Shoqërisë Civile për të Drejtat e Njeriut në 
Kosovë 2023 shënoi një hap të rëndësishëm në avokimin 
tonë për përparimin e të drejtave të njeriut. E udhëhequr 
nga YIHR KS, dhe zhvilluar nëpërmjet bashkëpunimit me 
37 OJQ të dedikuara, ky raport ofron një analizë të gjerë 
të peisazhit aktual të të drejtave të njeriut në Kosovë dhe 
paraqet 203 rekomandime të detajuara për institucione 
të ndryshme në Kosovë.

Këto rekomandime përfshijnë një gamë të gjerë fushash 
kritike, nga forcimi i pavarësisë gjyqësore dhe përmirë-
simi i transparencës në institucionet publike, deri te 
forcimi i mbrojtjes për grupet e cenueshme dhe siguria e 
lirisë së shprehjes dhe tubimit.

Përveç analizës së thelluar, raporti thekson rëndësinë e 
aksesit të gjerë dhe dialogut gjithëpërfshirës. Ai gjithash-
tu thekson nevojën për mbikëqyrje dhe përgjegjësi 
të qëndrueshme brenda institucioneve publike, duke 
kërkuar reforma ligjore dhe zbatimin e mekanizmave 
të fortë të monitorimit. Ky angazhim i përbashkët i sho-
qërisë civile pasqyron angazhimin tonë të përbashkët 
për përparimin e të drejtave të njeriut dhe shërben si një 
thirrje e fuqishme për veprim, duke i bërë thirrje të gjitha 
palëve të interesuara të punojnë së bashku për të ndër-
tuar një shoqëri të drejtë, të përfshirë dhe të barabartë 
në Kosovë.

Raporti është përkthyer në katër gjuhë, duke siguruar që 
gjetjet e tij të jenë në dispozicion për një audiencë më 
të gjerë, duke mundësuar që komunitetet, politikanët/et 
dhe partnerët/et ndërkombëtarë/e të mund të angazho-
hen me rekomandimet e tij.

Lexoni raportin e plotë në:

Report-ALB-2023.pdf

https://yihr-ks.org/wp-content/uploads/2024/06/Report-ALB-2023.pdf

YIHR KS mbështeti Programin e 
Parë të Masterit për të Drejtat e 
Njeriut, të Drejtën Ndërkombëtare 
Penale dhe Drejtësinë Tranzicionale 
në Kosovë, Universiteti i Prishtinës

YIHR KS mbështeti me krenari fillimin e Programit të 
Masterit në të Drejtat e Njeriut, të Drejtën Ndërkom-
bëtare Penale dhe Drejtësinë Tranzicionale, një nismë 
akademike inovatore e ofruar për herë të parë në Kosovë. 
Ky program është dizajnuar për t’i pajisur studentët/et 
me njohuri teorike dhe aftësi praktike të nevojshme për 
të naviguar sfidat komplekse të të drejtave të njeriut, 
mekanizmat e drejtësisë tranzicional edhe kuadrot e të 
drejtës ndërkombëtare penale.

Si pjesë e angazhimit tonë për të nxitur edukimin për 
të drejtat e njeriut dhe bashkëpunimin ndërkombëtar, 
YIHR KS ka dhuruar pesë bursa të plota për studentë/e 
ndërkombëtarë/e gjatë periudhës 2023-2024, dhe ka 
dhuruar dy bursa të tjera për periudhën 2024-2025, duke 
siguruar që perspektiva të ndryshme të kontribuojnë 
në diskutimin akademik. Për më tepër, organizata ka 
punuar ngushtë me Fakultetin për të sjellë profesorë/e të 
klasit botëror, ekspertë/e kyc në fushat e tyre për të ofru-
ar mësim dhe mentorim të cilësisë së lartë, duke e për-
shtatur programin me standardet akademike globale.
Një objektiv kyç i kësaj nisme është forcimi i ekspertizës 
për të drejtat e njeriut në Kosovë dhe në rajon. Ky pro-
gram shërben si një platformë kritike për zhvillimin e af-
tësive të tyre dhe për t’u bërë profesionistë/e në fushën e 
të drejtave të njeriut, duke forcuar angazhimin institucio-
nal për drejtësi, përgjegjësi dhe qeverisje demokratike.

Duke krijuar Programin e Parë të Masterit të këtij lloji në 
Kosovë, kjo nismë shënon një hap të rëndësishëm në 
kultivimin e një gjenerate të re të praktikuesve/eve të të 
drejtave të njeriut, të dedikuar për avancimin e drejtësisë 
dhe barazisë si në nivelin kombëtar ashtu edhe në atë 
ndërkombëtar.

Udhëzues për Aktivistët/et e Rinj/Reja mbi Mbrojtjen 
e të Drejtave Digjitale:

Fuqizuam aktivistët e rinj/reja me njohuri për të mbrojtur të drejtat e tyre 
digjitale dhe për të përmirësuar avokimin në internet. Lexoni udhëzuesin e 
plotë në: yihr-ks.org/publications

Takimi Ndër-Institucional për Përmirësimin 
e Bashkëpunimit në të Drejtat e Njeriut:

Nisëm takimin e parë mes OJQ-ve dhe institucioneve shtetërore, një hap 
të rëndësishëm për përmirësimin e kuadrit të të drejtave të njeriut në 
Kosovë.

16 Deklarata për Shkeljet e të Drejtave të Njeriut nga Rrjeti i të Drejtave 
të Njeriut:

Publikuam 16 deklarata, duke kërkuar ndryshime sistematike dhe 
përgjegjësi për shkeljet e të drejtave të njeriut.

Programi i Praktikave në Gjykatat Themelore 
për Forcimin e Edukimit Ligjor:

Ofruam përvojë praktike për 15 profesionistë/e të rinj/reja ligjorë/e, duke 
ndihmuar në zhvillimin e një brezi të ri të praktikuesve/eve të ligjit.

Mbajtëm 3 Takime Konsultimi me OJQ për Forcimin 
e Raportit të të Drejtave të Njeriut:

Angazhuam OJQ-të në konsultime, duke përmirësuar cilësinë dhe 
saktësinë e Raportit të të Drejtave të Njeriut.

Trajnim për Mësuesit e Edukimit Civil për Përmirësimin e Edukimit mbi 
të Drejtat e Njeriut:

Trajnuam 22 mësues/e, duke pasuruar aftësitë e tyre për të edukuar stu-
dentët/et  mbi të drejtat e njeriut dhe për të promovuar një kulturë të 
bazuar në të drejtat.

Përzgjodhëm Aktivistin e Vitit 2024 për të Nderuar Aktivizmin e 
Jashtëzakonshëm në të Drejtat e Njeriut:

Nderuan organizatën QIPS për kontributet e saj të jashtëzakonshme në 
fushën e shëndetit mendor dhe ndryshimeve në politika.

AKTIVITETET E PROGRAMIT

https://yihr-ks.org/publications/

Programi i Shkëmbimit për Aktivistët/et e Rinj/Reja 
të të Drejtave të Njeriut në Zagreb, Kroaci:

Dërguam 10 aktivistë/e të rinj/reja në Zagreb për të thelluar kuptimin e tyre 
mbi praktikat globale të të drejtave të njeriut.

Konsultime me OJQ-të për të Formuluar Ligjin
për Mbrojtjen nga Diskriminimi:

Kemi kontribuar me inpute thelbësore, së bashku me OJQ-të e tjera, duke 
siguruar që ligji i ri të adresojë më efektivisht nevojat e grupeve të margji-
nalizuara.

Intervenim Rrugor për Të Kërkuar Liri dhe për të Ndaluar Diskriminimin, 
Dhunën, Femicidin dhe Queerfobinë:

Vendosëm një pankartë të fuqishme në Prishtinë, duke rritur ndërgjeg-
jësimin publik për femicidin, homofobinë dhe diskriminimin në mesin e 
publikut të gjerë.

Aksioni “Homofobët Nuk Kanë Vend në Kuvend”:

Ndërprerëm mbledhjen e Komisionit për të Drejtat e Njeriut në Kuvend, 
duke kërkuar dorëheqjen e menjëhershme të Duda Baljes, Kryetare e 
Komisionit, dhe Labinotë Demi Murtezit, deputete, për deklaratat e tyre 
homofobike.

Ngjarje Ndërgjegjësimi me Dhomat Speciale të Kosovës për Rritjen e 
Angazhimit Publik:

Organizuam 6 ngjarje avokimi, duke angazhuar publikun dhe forcuar njo-
huritë rreth Dhomave Speciale të Kosovës.

Ditë të Hapura Gjykate për Nxënësit e Shkollave të Mesme për 
Të Mësuar Rreth Sistemit Ligjor:

Organizuam 4 Ditë të Hapura në Gjykatë, duke arsimuar 120 nxënës të 
shkollave të mesme për sistemin ligjor dhe inkurajuar pjesëmarrjen qytet-
are.

120 Kushtetuta Dërguar 120 Deputetëve në Ditën e Kushtetutës:

Shënuam Ditën e Kushtetutës me një aksion, duke dërguar 120 kopje të 
Kushtetutës për deputetët e Kosovës, duke kërkuar që ata të respektojnë 
Kushtetutën e Kosovës për të mbrojtur grupet e margjinalizuara dhe për të 
siguruar të drejtat e njeriut për të gjithë, pavarësisht nga pas backgroundi 
dhe identiteti.

AKTIVITETET E PROGRAMIT

Letër Publike nga 51 OJQ për Kryetarin e Kuvendit të Kosovës, Glauk 
Konjufca:

51 OJQ kërkuan shkarkimin e menjëhershëm të Duda Baljes nga pozita e 
Kryetares së Komisionit për të Drejtat e Njeriut dhe masa kundër saj dhe 
deputetes Labinotë Demi Murtezi për gjuhën e tyre homofobike.

Aksione Rrugore në Selitë e Partive Politike: 

Vizituam selitë e 4 partive politike—LVV, PDK, LDK dhe AAK—duke kërkuar 
që ato të japin përparësi të drejtave të njeriut, barazisë dhe dinjitetit në 
fushatat e tyre zgjedhore. Ne mbajtëm politikanët/et përgjegjës dhe ven-
dosim një standard të ri për agjendat politike, ku të drejtat e njeriut janë të 
panegociueshme.

AKTIVITETET E PROGRAMIT

ProGrami i Aktivizmit te te Rinjve/Rejave

Në vitin 2024, Activism Hub vazhdoi të jetë një hapë-
sirë thelbësore për aktivistët/et e rinj/reja, duke ofruar 
mundësi fuqizimi, solidariteti dhe veprimi. Duke shër-
byer si diçka më shumë se një pikë takimi, kjo qendër 
u bë një katalizator për ndryshime, duke i pajisur më 
shumë se 500 aktivistë/e me aftësitë, njohuritë dhe rr-
jetet e nevojshme për të sfiduar padrejtësitë dhe për të 
mbrojtur të drejtat e njeriut. 

Përmes një seri workshop-esh, trajnimesh dhe se-
sionesh interaktive, të rinjtë/rejat nga komuna të 
ndryshme u mblodhën për të shkëmbyer ide, për-
forcuar strategjitë e tyre të aktivizmit dhe zhvilluar 
iniciativa me ndikim që adresojnë çështje sociale të 
rëndësishme. Këto përpjekje rezultuan në veprime 
konkrete nga fushata kundër diskriminimit dhe dhunës 
gjinore deri te projektet që promovonin drejtësinë so-
ciale dhe gjithëpërfshirjen. 

Përtej ndihmës në zhvillimin e kapaciteteve, Activism 
Hub ka arritur të konsolidohet si një hapësirë falas dhe 
e sigurt, ku aktivistët/et, grupet joformale dhe formale, 
si dhe OJQ-të mund të mblidhen për të realizuar nismat 
e tyre, për të organizuar ngjarje dhe për të forcuar lëviz-
jet e tyre. Activism Hub ofroi një mjedis mbështetës ku 
aktivistët/et mund të ndajnë përvoja, të zhvillojnë qën-
drueshmëri dhe të gjejnë solidaritet përballë sfidave. 
Shumë pjesëmarrës/e e kanë përshkruar atë si një 
hapësirë besimi dhe fuqizimi, ku zërat e tyre jo vetëm 
që dëgjohen, por gjithashtu forcohen. Duke mundë-
suar një dialog të rëndësishëm dhe duke përforcuar 
aktivizmin në komunitet, Activism Hub është bërë një 
paltfromë e fuqishme në forcimin e lëvizjeve të ud-
hëhequra nga të rinjtë/rejat për të drejtat e njeriut, 
demokracinë dhe drejtësinë sociale. Ajo është një 
dëshmi e fuqisë së veprimit kolektiv për të formësu-
ar një shoqëri më të drejtë, më të barabartë dhe më 
gjithëpërfshirëse. 

Ne ftojmë të gjithë aktivistët/et, kolektivet dhe organi-
zatat të përdorin këtë hapësirë për nismat e tyre. Nëse 
jeni të interesuar të organizoni një aktivitet apo të bash-
koheni me komunitetin tonë, na kontaktoni në 

activismhub@yihrks.org

Activism Hub: Mbështetje 
për më shumë se 500 të 
rinj/reja

Këtë vit, YIHR KS luajti një rol kyç në organizimin e një feste 
vibrante dhe gjithëpërfshirëse të dashurisë, diversitetit dhe 
barazisë. Si pjesë e grupit organizues, punuam përkrah ak-
tivistëve/eve, artistëve/eve dhe anëtarëve/eve të komunitetit 
për të krijuar një hapësirë të fuqishme shprehjeje, solidariteti 
dhe rezistence. Nga 3 deri më 8 qershor 2024, Prishtina Pride 
u rikthye për edicionin e tetë, duke mbajtur sloganin e fuq-
ishëm “Kemi Qenë dhe do t’Jemi”. Ky edicion i Pride ishte një 
shpallje guximtare e ekzistencës, qëndrueshmërisë dhe an-
gazhimit të pakthyeshëm për të drejtat e LGBTQI+ në Kosovë 
dhe përtej saj. 

Përmes një bashkimi dinamik të artit, muzikës dhe aktivizmit, 
Java e Krenarisë ktheu qytetin në një hapësirë dukshmërie 
dhe rezistence, duke forcuar zërat dhe përvojat e komunitetit 
LGBTQI+. Performancat, ekspozitat, diskutimet dhe ndërhyr-
jet artistike ofruan një platformë për të ndarë histori, për të 
afirmuar identitete dhe për të njohur luftën e vazhdueshme 
për barazi. 

Një moment kyç ishte Parada e Krenarisë, një demonstratë 
publike e rezistencës dhe shpresës, duke kujtuar se individët 
LGBTQI+ kanë qenë gjithmonë këtu dhe do të vazhdojnë të 
jenë. Një tjetër moment i rëndësishëm ishte performanca 
teatrale e “Romeo & Romeo”, që ripërpunon historinë klasike 
të dashurisë përmes një perspektive queer. Shfaqja jo vetëm 
që sfidoi normat shoqërore, por gjithashtu ofroi një narrativë 
të thellë për dashurinë, identitetin dhe qëndrueshmërinë, 
duke rezonuar me audiencën dhe duke ndezur diskutime të 
rëndësishme për dukshmërinë LGBTQI+ në art dhe hapësira 
publike. 

“Sheshi i Krenarisë” ishte një tjetër moment transformues, ku 
hapësira publike u shndërrua në një simbol dukshmërie dhe 
përfshirjeje përmes artit, muzikës dhe aktivizmit. Një moment 
kyç ishte pikturimi i zebrave me ngjyrat e flamurit LGBTQI+, 
duke bërë një deklaratë guximtare për barazi në zemër të 
qytetit. Ky veprim bashkoi aktivistët/et dhe aleatët/et për të 
qëndruar kundër diskriminimit dhe për të mbrojtur të drejtat 
LGBTQI+, duke forcuar mesazhin se hapësirat publike i përka-
sin të gjithëve. 

Duke e përqafuar dashurinë si një katalizator për ndryshim 
dhe diversitetin si një forcë, YIHR KS riafirmoi angazhimin 
e saj ndaj komunitetit LGBTQI+, duke siguruar që lufta për 
të drejtat e barabarta mbetet e fortë, e dukshme dhe e pa-
kundërshtueshme.

“Kemi Qenë dhe Do T’Jemi”: 
Bashkë-organizimi i edicionit 
të 8-të të Prishtina Pride

Si pjesë e angazhimit tonë të vazhdueshëm për të mbështe-
tur bashkëpunimin rajonal dhe dialogun, YIHR KS mundësoi 
pjesëmarrjen e 15 të rinjve/rejave nga Kosova në Samitin e Rin-
isë në Tiranë. Ky event rajonal, që mblodhi të rinjtë/rejat nga të 
gjitha vendet e Ballkanit, shërbeu si një platformë jetike për di-
skutime mbi çështjet sociale dhe politike që ndikojnë në rajon. 
Që nga Samiti i parë i Rinisë të organizuar në Beograd në vitin 
2009, YIHR ka vazhduar të bashkojë të rinjtë/rejat nga të gjitha 
shtetet e Ballkanit, duke organizuar samite të mëvonshme në 
Prishtinë (2012), Sarajevë (2015), Zagreb (2017), Shkup (2019) dhe 
Podgoricë (2022). Çdo samit ka avancuar qëllimin e krijimit të 
një hapësire ku të rinjtë/rejat nga grupe të ndryshme mund 
të angazhohen në dialog, të ndajnë perspektiva dhe të bash-
këpunojnë për zgjidhje që çojnë në ndryshime. 

Samiti i Rinisë në Tiranë shënoi një moment të rëndësishëm në 
këtë iniciativë rajonale, duke mbledhur të rinj/reja nga grupe 
etnike dhe kulturore të ndryshme për të diskutuar sfidat dhe 
mundësitë e përbashkëta për përparim. Duke stimuluar disku-
time mbi çështje nga të drejtat e njeriut dhe drejtësia sociale 
deri tek siguria rajonale dhe pajtimi, samiti u dha pjesëmar-
rësve mjetet për të u bërë liderë të ndryshimit. Ai i fuqizoi ata 
për të luajtur role aktive në adresimin e çështjeve sociale dhe 
politike brenda komuniteteve të tyre dhe përtej rajonit, duke 
forcuar aftësinë e tyre për të ndikuar në rezultate pozitive. 
Përmes këtij eventi, YIHR KS vazhdoi të forcojë bashkëpun-
imin e rinisë ndër kufij, duke solidifikuar marrëdhëniet midis 
Kosovës dhe fqinjeve të saj të Ballkanit. Samiti mbajti gjithash-
tu punëtori dhe debate bashkëpunuese, të cilat inkurajuan 
pjesëmarrësit/et të eksploronin qasje inovative për çështjet më 
të rëndësishme të rajonit, duke u mundësuar atyre të zhvillonin 
strategji për tejkalimin e ndarjeve të gjatë dhe ndërtimin e një 
të ardhmeje më të bashkuar dhe të lulëzuar. 

Ky cikël i vazhdueshëm samitesh rajonale është një dëshmi e 
ndikimit që YIHR KS ka pasur në formësimin e të ardhmes së 
Ballkanit. Çdo samit e ndihmon këtë ndikim të rritet dhe të 
sigurojë që zërat e të rinjve të dëgjohen, respektohen dhe ve-
prohet sipas tyre. Përmes nismave si Samitet e Rinisë, YIHR KS 
vazhdon të kultivojë një brez udhëheqës të rinjsh/rejash që janë 
të gatshëm të çojnë përpara ndryshime të rëndësishme dhe të 
formësojnë një të ardhme më të ndritur për të gjithë Ballkanin.

Samiti i 7-të i Rinisë në Tiranë 
për Forcimin e Dialogut 
Rajonal

Biblioteka e Gjallë për Të Frymëzuar Aktivizmin:

Organizuam dy aktivitete Biblioteka e Gjallë, ku më shumë se 100 
pjesëmarrës/e patën mundësinë të bisedonin drejtpërdrejt me aktivistet 
Andjelija Vucinic dhe Agnesa Bytyçi, duke thelluar kuptimin e tyre për 
luftën për të drejtat e njeriut dhe aktivizmin.

Programi i Vullnetarizmit - European Solidarity Corps (ESC) - për Të 
Fuqizuar të Rinj/Reja:

Ishim organizatë dërguese e 11 vullnetarëve/eve ESC në OJQ të ndryshme 
në Europë, duke ofruar eksperiencë praktike, zhvillim aftësish dhe mundë-
si për të kontribuar në projekte me ndikim, duke rritur pjesëmarrjen e të 
rinjve/rejave në shoqërinë civile.

Mbrëmje Multietnike e Poezisë dhe Muzikës 
për Promovimin e Diversitetit:

Organizuam një punëtori të “Rrethit të Kohezionit” ku pjesëmarrësit/et 
zhvilluan Mbrëmjen Multietnike të Poezisë dhe Muzikës, duke krijuar një 
hapësirë për të festuar gjuhë dhe kultura të ndryshme dhe për të forcuar 
dialogun ndër-etnik përmes artit.

Marshojmë, S’Festojmë:

Morrëm pjesë në protestën e Ditës Ndërkombëtare të Gruas, duke qën-
druar në solidaritet me aktivistët/et që kërkojnë barazi gjinore, të drejtat e 
grave dhe veprime sistemike kundër femicidit, dhunës gjinore dhe diskri-
minimit.

AKTIVITETEt e proGRAMIT

Si një nismë inovatore brenda programit tonë, Programi i Praktikës Ndërku-
fitare është dëshmuar si një nga komponentët më ndikues, duke vendosur 
një standard të ri për përfshirjen rajonale të të rinjve/rejave dhe zhvillimin e 
tyre profesional. Kjo nismë u mundëson të rinjve/rejave nga Kosova të real-
izojnë praktika profesionale në Serbi dhe anasjelltas, duke shënuar shkëm-
bimin e parë të strukturuar të këtij lloji.

Përmes vendosjes së praktikantëve/eve në institucione përtej kufirit, pro-
grami jo vetëm që ndihmon në zhvillimin e aftësive dhe rritjen e mundësive 
për punësim të pjesëmarrësve/eve, por gjithashtu nxit mirëkuptim të ndërs-
jellë dhe bashkëpunim afatgjatë ndërmjet akterëve të shoqërisë civile në të 
dy vendet.

Që nga lansimi, programi ka vendosur me sukses 12 praktikantë/e në or-
ganizata të ndryshme të shoqërisë civile (OSHC), duke gjeneruar përfitime 
të dukshme si për praktikantët/et ashtu edhe për institucionet pritëse. 
Pjesëmarrësit/et kanë pasur mundësinë të fitojnë përvojë praktike, të zg-
jerojnë rrjetet e tyre profesionale dhe të zhyten në një kontekst tjetër so-
cio-kulturor, duke forcuar kështu bashkëpunimin ndërkufitar.

Reagimet nga praktikantët dhe organizatat pritëse kanë qenë jashtëzakon-
isht pozitive. Pjesëmarrësit/et kanë theksuar rolin e programit në përmirë-
simin e kompetencave profesionale, nxitjen e shkëmbimit ndërkulturor dhe 
thellimin e kuptimit të dinamikave rajonale.

Veçanërisht, dy praktikantë/e nga Serbia që përfunduan praktikat e tyre në 
Kosovë kanë siguruar punësim të përhershëm si rezultat i drejtpërdrejtë 
i përfshirjes së tyre në program — një dëshmi konkrete e ndikimit të këtij 
modeli në zhvillimin e karrierës. Suksesi i tyre e nënvizon potencialin e pro-
gramit për të ndërtuar ura bashkëpunimi, për të krijuar rrugë profesionale 
dhe për të kontribuar në një rajon më të ndërlidhur dhe më bashkëpunues.
Në vazhdim, mbetemi të përkushtuar në zgjerimin dhe qëndrueshmërinë 
e Programit të Praktikës Ndërkufitare, duke u siguruar që edhe më shumë 
të rinj/reja nga Kosova dhe Serbia të kenë mundësinë të fitojnë përvojë, të 
zhvillojnë kompetenca ndërkulturore dhe të kontribuojnë në ndërtimin e 
partneriteteve kuptimplota rajonale.

ProGrami pEr Ballafaqimin me tE KaluarEn dhe NdErtimin e Paqes

Fuqizimi i të Rinjve/Rejave 
në Kosovë dhe Serbi përmes 
Programit të Praktikës 
Ndërkufitare

Në vitin 2024, YIHR Kosova realizoi një studim hu-
lumtues për të shqyrtuar qëndrimet e të rinjve/rejave 
(mosha 15–30) lidhur me luftën dhe krimet e luftës 
në Kosovë. Studimi, i zhvilluar në partneritet me Prof. 
Bekim Baliqi dhe IPSOS, synoi të kuptojë nivelin e 
vetëdijes, perceptimet dhe qëndrimet e të rinjve/rejave 
ndaj konflikteve të së kaluarës, llogaridhënies dhe pajti-
mit.

Të dhënat u mblodhën nga komunitete të ndryshme në 
mbarë Kosovën, duke rezultuar në një raport gjithëpërf-
shirës, i cili është i disponueshëm në gjuhën shqipe, 
serbe dhe angleze. Gjetjet u prezantuan gjatë një ng-
jarjeje publike më 22 nëntor, ku morën pjesë të rinj/
reja, përfaqësues/e të mediave dhe institucioneve, duke 
zhvilluar diskutime mbi narrativat historike, drejtësinë 
dhe rolin e të rinjve në nxitjen e dialogut.

Ky publikim ofron njohuri të rëndësishme mbi mënyrën 
se si të rinjtë/rejat e kuptojnë të kaluarën dhe ndikimin 
e saj në të tashmen, duke krijuar një bazë për disku-
time të mëtejshme, nisma edukative dhe përpjekje për 
pajtim. Duke trajtuar çështje të ndjeshme, raporti nxit 
reflektim kritik dhe përfshirje aktive në ndërtimin e një 
shoqërie më të informuar dhe gjithëpërfshirëse.

Lexoni raportin e plotë:

https://yihr-ks.org/wp-content/uploads/2024/10/YIHR-
KS_Raporti-_SHQIP-1.pdf

ProGrami pEr Ballafaqimin me tE KaluarEn dhe NdErtimin e Paqes

Publikimi i Parë që Paraqet 
Qëndrimet e të Rinjve/Rejave 
ndaj Luftës dhe Krimeve të 
Luftës

https://yihr-ks.org/wp-content/uploads/2024/10/YIHR-KS_Raporti-_SHQIP-1.pdf
https://yihr-ks.org/wp-content/uploads/2024/10/YIHR-KS_Raporti-_SHQIP-1.pdf

Skema e Granteve të Vogla (SGV) ka dhënë një kon-
tribut të rëndësishëm në fuqizimin e organizatave të 
shoqërisë civile në Kosovë dhe Serbi përmes dy cikleve 
të saj. Në ciklin e parë, SGV mbështeti 20 organizata 
— 10 nga Kosova dhe 10 nga Serbia — përmes 10 pro-
jekteve të përbashkëta të fokusuara në ndërtimin e 
paqes, kujtesën dhe avokimin për të drejtat e njeriut. 
Këto bashkëpunime ndërkufitare synuan të kapërcejnë 
ndarjet ndërmjet komunitetit shqiptar dhe komunitetin 
serbë në Kosovë, duke krijuar platforma të përbashkë-
ta për veprim në fushën e drejtësisë tranzicionale dhe 
pajtimit.

Duke lehtësuar këto nisma të përbashkëta, YIHR KS 
luajti një rol kyç në forcimin e partneriteteve ndërmjet 
akterëve të shoqërisë civile në të dy vendet, duke nxitur 
mirëkuptim të ndërsjellë dhe adresuar çështje historike 
komplekse përmes përpjekjeve të përbashkëta. Projek-
tet u mundësuan organizatave nga Kosova dhe Serbia 
të punojnë së bashku drejt qëllimeve të përbashkëta 
për paqe dhe drejtësi, duke amplifikuar ndikimin e tyre 
kolektiv dhe ndihmuar në formësimin e një të ardhme-
je më të integruar dhe paqësore për rajonin. Këto përp-
jekje kanë ndihmuar në ndërtimin e paqes afatgjate 
dhe pajtimit në një rajon të shënuar nga ndarjet, duke 
krijuar lidhje më të forta ndërmjet komuniteteve dhe 
duke hapur rrugë drejt një shoqërie më të bashkuar 
dhe gjithëpërfshirëse.

Cikli i dytë i Skemës së Granteve të Vogla u përqendrua 
në forcimin e mëtejshëm të përpjekjeve për ndërtimin 
e paqes brenda Kosovës. Ky cikël mbështeti gjashtë 
organizata lokale përmes tre projekteve, të cilat synonin 
të fuqizonin nismat lokale të paqes me fokus të veçantë 
në drejtësinë tranzicionale, pajtimin dhe aktivizmin e 
kujtesës. Përmes këtyre partneriteteve, vazhduam të 
fuqizojmë shoqërinë civile, duke siguruar që aktivitetet 
e ndërtimit të paqes në Kosovë të udhëhiqeshin nga 
organizata të rrënjosura në nivel lokal dhe që bash-
këpunojnë ngushtë me komunitetet.

Përmes këtij cikli, SGV ndihmoi organizatat të konso-
lidojnë përpjekjet e tyre, të ndajnë burime dhe të rrisin 
ndikimin në terren. Këto nisma kontribuan në dialogun 
e vazhdueshëm për drejtësinë tranzicionale, duke of-
ruar një platformë për zëra lokalë që të angazhohen 
në procesin e ndërtimit të paqes në vend dhe të kon-
tribuojnë në shërimin shoqëror.

26 Organizata Përfituese 
nga Skema e Granteve të 
Vogla

Sesione Edukative për Thellimin e Kuptimit të Drejtësisë Tranzicionale:

Janë organizuar 11 sesione edukative, duke u ofruar të rinjve/rejave në 
shkolla të ndryshme në Kosovë njohuri thelbësore mbi kërkimin e së vër-
tetës, paqen dhe pajtimin.

Programi i Shkëmbimit Rinor (YEP), Edicioni i 9-të:

Janë përfshirë 22 të rinj/reja nga përkatësi të ndryshme etnike në një pro-
gram 7-ditor gjithëpërfshirës të dizajnuar për të nxitur dialogun dhe bash-
këpunimin ndëretnik, duke theksuar rëndësinë e nismave për paqe të 
udhëhequra nga të rinjtë/rejat.

Trajnime për të Drejtat e Njeriut dhe Avokim për 
Fuqizimin e Lidershipit të të Rinjve/Rejave:

Janë zhvilluar dy trajnime për 36 aktivistë/e të rinj/reja, duke i pajisur ata 
me aftësi praktike për të avokuar për të drejtat e njeriut, për të sfiduar pa-
drejtësitë dhe për të kontribuar në proceset e drejtësisë tranzicionale.

Punëtori për Tregim-Përvojash (Storytelling) dhe Ekskursione për Pro-
movimin e Narrativave të Përbashkëta:

Janë organizuar dy punëtori për tregim-përvojash të kombinuara me dy 
ekskursione, duke u mundësuar pjesëmarrësve të eksplorojnë histori per-
sonale dhe kolektive, dhe duke forcuar lidhjet komunitare përmes përvo-
jave të përbashkëta.

Bursa për Paqe për të Fuqizuar Ndërtuesit/et e Rinj/Reja të Paqes:

Janë mbështetur 10 përfitues/e të rinj/reja përmes dy programeve të bur-
save për paqe në OJQ të ndryshme në Kosovë, duke i pajisur ata me njo-
huri, aftësi dhe rrjete për t’u angazhuar aktivisht në ndërtimin e paqes dhe 
proceset e pajtimit në Kosovë dhe rajon.

Sfidimi i Normave të Maskulinitetit dhe 
Parandalimi i Dhunës me Bazë Gjinore:

Në partneritet me Fenomena, është organizuar një punëtori që adreson 
normat e dëmshme të maskulinitetit, dhunën me bazë gjinore dhe ndër-
thurjet e tyre me traumën pasluftës dhe pajtimin, duke avokuar për qasje 
më gjithëpërfshirëse në ndërtimin e paqes.

Rrjeti i Aktivistëve/eve Ndërbrezor për Paqe (GPAN):

Janë organizuar tre takime online për të lidhur aktivistë/e për paqe me 
qëllim shkëmbimin e përvojave, strategjive dhe mësimeve nga lëvizjet për 
paqe të së kaluarës dhe të tashmes.

AKTIVITETET E PROGRAMIT

Ekspozita “Tregime të Vazhdimësisë” për të Theksuar 
Zërat e të Rinjve/Rejave në Ndërtimin e Paqes:

Është kuruar një ekspozitë domethënëse që paraqet perspektivat e të 
rinjve/rejave mbi paqen, bashkëpunimin ndëretnik dhe miqësinë në sho-
qëritë pas konfliktit. Përmes tregimeve dhe shprehjes artistike, ekspozita 
theksoi historitë e përbashkëta, dialogun dhe rolin e të rinjve në proceset e 
pajtimit.

Aksion Rrugor “Paqja Fillon me Ne” në Mitrovicën e Veriut:

Në bashkëpunim me ZFD, është realizuar një instalacion simbolik ne 
forme zogu për të promovuar paqen dhe dialogun ndëretnik në një hapë-
sirë historikisht të ndarë.

Aksion Rrugor “Gjurmët e Kujtesës” në 
Ditën Ndërkombëtare të Refugjatëve:

Është përkujtuar vuajtja e refugjatëve dhe personave të zhvendosur 
përmes një aksioni simbolik, duke theksuar përvojat e tyre dhe duke 
avokuar për të drejtat e tyre.

Ekspozita “Aty Ku Dikur Ishte Shtëpia” për 
të theksuar Historitë e Shpërnguljes:

Është kuruar një ekspozitë që paraqet realitetin e shpërnguljes dhe hum-
bjes, bazuar në tregimet e refugjatëve gjatë luftës së fundit në Kosovë, të 
ndara përmes Muzeut Virtual të Refugjatëve.

Punëtori të Shkëmbimit Rinor dhe Tregim-Përvojash (Storytelling)
për Nxitjen e Dialogut Ndëretnik:

Janë bashkuar 39 të rinj/reja përmes dy punëtorive që përdorën tregimin si 
mjet për të humanizuar perspektiva të ndryshme, për të kapërcyer ndarjet 
dhe për të krijuar narrativa të përbashkëta për paqe.

Aksion Rrugor “Edhe Sa Vjet n’Terr?” 
në Ditën Kombëtare të Personave të Zhdukur:

Është zhvilluar një aksion i fuqishëm për të kërkuar drejtësi për personat e 
zhdukur në Kosovë, duke i bërë thirrje institucioneve të veprojnë dhe duke 
mos lejuar që dhimbja e familjeve të harrohet.

Aksion Rrugor në Ditën Ndërkombëtare të 
Përkujtimit të Gjenocidit të Srebrenicës 1995:

Është nderuar kujtimi i viktimave të gjenocidit të Srebrenicës, duke thek-
suar rëndësinë e njohjes historike dhe të llogaridhënies.

AKTIVITETET E PROGRAMIT

Aksion Rrugor “Dera e Pritjes” në Ditën Ndërkombëtare 
të Viktimave të Zhdukjeve me Dhunë:

Është krijuar një instalacion publik i përkohshëm që simbolizon pritjen e 
gjatë për të vërtetën dhe drejtësinë për viktimat e zhdukjeve me dhunë, 
duke i bërë thirrje autoriteteve të trajtojnë këtë padrejtësi ende të pazgjid-
hur.

Fushata “E Ardhmja Fillon Tu e Njoftë t’Kalumën” 
– Përkujtimi i Masakrave të Luftës:

Është bërë një fushatë ndërgjegjësuese për të përkujtuar masakrat e luftës 
në Kosovë, duke siguruar që mizoritë e së kaluarës të mos harrohen dhe 
që brezat e ardhshëm të nxjerrin mësime nga historia.

Aksion Rrugor “Qëndro për Paqe” në Ditën Ndërkombëtare të Paqes:

Përmes një ndërhyrjeje kreative në hapësira publike — me ‘stickers’ që 
mbuluan Prishtinën — është promovuar narrativa e paqes, sfiduar nacio-
nalizmi dhe është avokuar për bashkëpunim të vazhdueshëm ndëretnik 
në Kosovë.

Muzeu i Fëmijëve të Luftës në Fazën Përfundimtare të Përgatitjes:

Në fazën përfundimtare të përgatitjes, muzeu i parë në Kosovë kushtuar 
fëmijëve të prekur nga lufta pritet të hapet, duke shënuar një moment të 
rëndësishëm në drejtësinë tranzicionale dhe përkujtim. Përmes artefak-
teve, dëshmive dhe materialeve arkivore, muzeu do të ofrojë një hapësirë 
edukative për dialog mbi traumën, drejtësinë dhe kujtesën kolektive, duke 
theksuar zërat e atyre që përjetuan luftën si fëmijë në Kosovë.

AKTIVITETET E PROGRAMIT

Nga data 10 deri më 13 dhjetor 2024, u rikthye edicioni i 
11-të i Javës Vjetore të të Drejtave të Njeriut me temën e 
fuqishme “Kërkojmë Liri.” Programi i këtij viti bëri thirrje 
për veprim urgjent në mbrojtje të të drejtave themelore 
në Kosovë, me fokus në luftimin e diskriminimit, dhunës, 
feminicidit dhe queerfobisë. Gjatë katër ditëve të fuq-
ishme, një sërë ngjarjesh dhe aktivitetesh forcuan zërin 
kolektiv kundër padrejtësive sistematike që prekin ko-
munitetet e margjinalizuara.

Java filloi me një aksion rrugor të fuqishëm, ku 
pjesëmarrësit shpalosën një pankartë me mbishkrimin 
“KËRKOJMË LIRI,” duke dërguar një mesazh të qartë dhe 
të guximshëm: liria nuk është për negociim. Ky akt ven-
dosi tonin për ditët në vazhdim, duke theksuar vendos-
mërinë kolektive për të sfiduar shtypjen.

Gjatë javës, aktivitete të larmishme si diskutime në pan-
ele, punëtori, ekspozita arti dhe performanca krijuan 
hapësira për dialog dhe shprehje. Këto ngjarje nxorën në 
pah se liria e vërtetë është e lidhur drejtpërdrejt me dre-
jtësinë, barazinë, dinjitetin dhe respektin për çdo individ. 
Duke bashkuar komunitete dhe duke nxitur aktivizëm 
dhe ndërgjegjësim, Java e të Drejtave të Njeriut e bëri të 
qartë se liria është universale, themelore dhe duhet të 
garantohet për të gjithë.

Java e te Drejtave te Njeriut - Vellimi 11

20 Vite YIHR KS:

U shënuan dy dekada aktivizëm përmes reflektimeve mbi sfidat e së kalu-
arës dhe ato të së ardhmes, duke nderuar Aktivistin/Aktivisten e Vitit për të 
Drejtat e Njeriut dhe duke e mbyllur natën me muzikë, bashkim dhe festë.

Panel Diskutimi:

“E Kaluara dhe e Tashmja: Shkeljet e të Drejtave të Njeriut. Pse janë të 
rëndësishme për dialogun ndëretnik?” - Diskutim i thelluar mbi ndikimin e 
padrejtësive historike në marrëdhëniet ndëretnike, duke theksuar nevojën 
për rrëfim të së vërtetës, pajtim dhe aktivizëm me bazë në komunitet.

Publikimi i Raportit:

“Gjuha Diskriminuese në Tekstet Shkollore” - U shpalosën paragjykimet 
dhe narrativat e dëmshme në kurrikulat shkollore, duke nxitur diskutime 
mbi nevojën urgjente për arsim gjithëpërfshirës dhe të barabartë.

Aksion Rrugor: 

“Kërkojmë Liri” - Java e të Drejtave të Njeriut 11 u hap me një deklaratë të 
fuqishme – një baner në hapësirë publike që kërkonte liri nga diskrimin-
imi, dhuna, feminicidi dhe queerfobia, duke e rikthyer rrugën si hapësirë të 
rezistencës.

Aksion Rrugor:

Kërkesa për të drejta të njeriut u dërgua drejtpërdrejt në selitë e partive 
politike, duke vendosur standardin që drejtësia, barazia dhe dinjiteti nuk 
negociohen në fushata zgjedhore.

Ekspozita:

“Aty Ku Dikur Ishte Shtëpia” - Një homazh prekës për tregimet e refug-
jatëve/eve nga lufta e fundit, që theksoi shkeljet e të drejtave të njeriut dhe 
bëri thirrje për njohjen e zërave që shpesh lihen jashtë narrativave zyrtare.

Lexim Kolektiv:

Askush nuk është i/e Lirë derisa të Gjithë/a jemi të Lirë/a - Një mbrëmje me 
fjalë revolucionare dhe poezi, që rikujtoi se liria nuk është personale — ajo 
është kolektive, kërkon luftë dhe duhet mbrojtur bashkë.

Punëtori:

“Vetëkujdesi si Kujdes Kolektiv” - U krijua hapësirë për aktivistët/et të re-
flektojnë mbi lodhjen, qëndrueshmërinë dhe fuqinë e kujdesit kolektiv në 
ruajtjen e përpjekjeve afatgjata për drejtësi.

Drag Show me Propaganda BXL:

Një festë e guximshme e vetë-shprehjes dhe gëzimit queer, ku muzika, 
performanca dhe komuniteti u bashkuan për të dëshmuar se liria është e 
guximshme, e zëshme dhe për të gjithë.

rrjetet

Në vitin 2024, YIHR KS iu bashkua Rrjetit të Bashkuar të 
Ndërtuesve të Rinj të Paqes (UNOY), si e vetmja organizatë 
nga Evropa mes 144 aplikuesve globalë.

UNOY lidh organizata të udhëhequra nga të rinjtë që puno-
jnë për ndërtimin e paqes së qëndrueshme, avokimin për 
pjesëmarrjen e të rinjve dhe transformimin e strukturave të 
pushtetit. Ky partneritet përputhet plotësisht me misionin 
e YIHR KS për të fuqizuar të rinjtë në ndërtimin e shoqërive 
paqësore dhe gjithëpërfshirëse.

Përmes pjesëmarrjes aktive në rrjete kyçe rajonale dhe ndër-
kombëtare, YIHR KS e forcon ndikimin e saj, nxit bashkëpun-
imin dhe amplifikon përpjekjet për avancimin e paqes, dre-
jtësisë dhe të drejtave të njeriut në rajon dhe më gjerë.

Vazhdojmë të jemi pjesë e këtyre rrjeteve:

Rrjeti Rajonal për Nismën e të Rinjve për të 
Drejtat e Njeriut

Rrjeti për të Drejtat e Njeriut

Koalicioni i Organizatave të Arsimit Joformal

Mekanizmi i Reagimit të Shpejtë Kosovë-Serbi

Koalicioni Ndërkombëtar i Vendeve të Kujtesës

Rrjeti i Grupit të Javës së Krenarisë

Rrjeti për të Drejta Digjitale

Rrjeti Joformal për Ditën Kombëtare të 
Personave të Zhdukur

HUB-i Global për të Mësuarit

Rrjeti për të Rinj dhe Edukim për Paqe (ZFD)

Koalicioni i Ballkanit Perëndimor për Paran-
dalimin e Gjenocidit dhe Krimeve Masive

Nisma RECOM

ia Ashtu si çdo vit, në fillim të vitit 2024, ekipi ynë u mblodh në Punëtorinë për Plan-
ifikim Vjetor për të vendosur objektivat strategjike për vitin që na pret. Ky proces 
bashkëpunues siguron që të gjitha përpjekjet tona të jenë të përqendruara rreth 
misionit tonë dhe të na përgatisë për të realizuar ndikim domethënës përmes 
iniciativave tona të ndryshme.

Gjatë vitit 2024, YIHR KS zhvilloi një sërë strategjish kyçe me synim rritjen e ndi-
kimit dhe përparimin e misionit të organizatës. Këto strategji janë krijuar për të 
fuqizuar programet tona, për të përmirësuar funksionimin organizativ dhe për të 
siguruar ndikim të qëndrueshëm në komunitetet që i shërbejmë.

Dokumentet strategjike përfshijnë:

Gjatë vitit 2024, YIHR KS vazhdoi përkushtimin e saj ndaj mirëqenies fizike, men-
dore dhe emocionale të ekipit. Ne u siguruam që anëtarët e ekipit të marrin 
mbështetje gjithëpërfshirëse si në jetën profesionale, ashtu edhe në atë perso-
nale, përmes pakove të mirëqenies të përshtatura me nevojat individuale:

Plani Strategjik 2024–2028

Protokolli për të Rinj/Reja

Politika Kundër Ngacmimit Seksual

Strategjia e Komunikimit

Politika për Shëndetin Mendor

Strategjia për Shtrirje dhe Ndikim (Outreach)

Politika për Mbrojtjen e Mjedisit

Rregullorja e Punës për Activism Hub (në zhvillim)

Pako për mirëqenie fizike

Pako për mirëqenie mendore

Pako për mirëqenie në vendin e punës

Planifikimi Vjetor 2024

Strategjitë për 2024

Mirëqenia

Fytyrat inovative pas gjithçkaje 
që shihni dhe lexoni nga YIHR KS

Bletët punëtore pas të gjitha 
aktiviteteve të YIHR KS

Faleminderit ish-punonjësve/eve 
tanë që kontribuan gjatë vitit 2024
Hana Berisha - Koordinatore e Programit

Enis Bytyqi - Asistent i Programit dhe Komunikimeve

Errnesa Syla - Asistente e Programit

Art Vula - Koordinator i Projekteve

Kosovar Krasniqi - Koordinator i Projekteve

Anida Gjurgjiali - Koordinator i Projekteve

Fatjona Kabashi - Asistente e Programit dhe Komunikimeve

Praktikantët/et:  Urim Hashani, Vullnet Iliazi, Hevzi Imeri, Elvir Avdi, Olisa Cekaj, Afrim Viskoka, Miodrag Denic, Andjela Tomic 

Marigona Shabiu
Drejtore Ekzekutive

Rita Tërstena
Dizajnere Grafike

Enis Selimi
Menaxher i Financave 
dhe Administratës

Uresa Ahmeti
Koordinatore e 
Komunikimeve

Blendë Pira
Hulumtuese Ligjore 
dhe Koordinatore e 
Programit

Ilir Vitija
Koordinator i 
Programit dhe 
Zhvillimit

Lisa Wolfhugel
Praktikante

Jaron Sahyoun
Praktikant

Erona Hajdari
Oficere e Financave 
dhe Administratës

Rina Kadiri
Drejtore e 
Programeve

Bjeshkë Guri
Drejtore e Muzeut

